
SEICLIOSTA CHUN AN UIRLIS SELFIE A SHOCRÚ 

 

1. PRÓIFÍL NA SCOILE A SHOCRÚ 

TICBHOSCA CÉIMEANNA GNÍOMHAÍOCHTAÍ ATÁ LE DÉANAMH LEIDEANNA 

 

1. CLÁRAIGH DO 
SCOIL 

Chun tús a chur leis an bpróiseas 
cláraithe, cliceáil ar an gcnaipe buí 
‘Cláraigh’. Ar an gcéad leathanach 
eile, cuir isteach seoladh 
ríomhphoist oifigiúil na scoile, a 
fheidhmeoidh mar chainéal 
cumarsáide inmheánach ón uirlis 
go dtí an scoil, líon isteach an 
captcha, cuir tic sa bhosca chun 
glacadh le beartas 
príobháideachais, cosaint sonraí 
agus úsáid sonraí SELFIE. 

Beidh ort an seoladh seo a rochtain chun do chlárúchán a 
chríochnú, mar sin déan cinnte de go bhfuil gach dintiúr agat. 

 

2. DÉAN DO 
CHUNTAS SCOILE 
A GHNÍOMHACHTÚ 

Seiceáil an seoladh ríomhphoist 
scoile a chuir tú isteach roimhe 
seo; Oscail an ríomhphost ar an 
ábhar ‘Comhlánaigh do chlárú le 
SELFIE’ agus cliceáil ar an nasc atá 
ann.. 

Mura bhfaigheann tú an ríomhphost laistigh de chúpla nóiméad 
ó iarradh é, seiceáil an fillteán turscair. 
Beidh an nasc atá sa ríomhphost bailí ar feadh 48 uair an 
chloig tar éis é a bheith iarrtha. Mura mbeidh tú in ann é sin a 
dhéanamh laistigh den tréimhse ama seo, beidh ort tús a chur 
leis an bpróiseas arís. 

 

3. EU LOGIN A 
SHOCRÚ 

Chun logáil isteach chuig SELFIE is 
gá cuntas EU Login a bheith agat, 
is é sin Seirbhís Lárnach 

Tá eolas faoin gcaoi le cuntas EU Login a chruthú le fáil ar 
https://webgate.ec.europa.eu/cas/manuals/EU_Login_Tutorial.pdf..  

Fíordheimhniúcháin an Choimisiúin 
Eorpaigh, lena gceadaítear Síniú 
Isteach Singil d’úsáideoirí 
feidhmchlár agus seirbhísí éagsúla 
ar líne. Nuair a chliceálann tú ar an 
nasc a fuair tú sa ríomhphost, 
iarrfar ort thú féin a 
fhíordheimhniú trí do EU Login. 
Mura bhfuil cuntas EU Login agat 
go fóill, iarrfar ort ceann a chruthú. 

 

4. LOGÁIL ISTEACH 
MAR 
CHOMHORDAITHEO
IR SCOILE 

Ar clárú duit, cliceáil ar ‘Sínigh 
isteach ag úsáid EU Login’, agus 
iarrfaidh an uirlis ort do chuntas EU 
Login a úsáid. 

Má tá do phasfhocal dearmadta agat, d’fhéadfá ceann nua a 
chruthú anseo: https://schools-go-
digital.jrc.ec.europa.eu/passwordResetRequest 

 

5. CRÍOCHNAIGH 
PRÓIFÍL NA SCOILE 

Líon isteach sonraí na scoile (i.e. 
ainm oifigiúil na scoile, an teanga 
réamhshocraithe, rannpháirtíocht i 
líonraí scoileanna, an áit ina bhfuil 
an scoil, an cineál scoile atá i 
gceist, agus sonraí eile). 

Cuimhnigh gur cheart próifíl na 
scoile a uasdátú uair amháin ar a 
laghad in aghaidh na bliana 
acadúla. 

- Más caoithiúil, is féidir leat ríomhphost breise a chur isteach a 
fheidhmeoidh mar chainéal cumarsáide ón uirlis go dtí an scoil 
nó go dtí comhordaitheoir(í) na scoile freisin. 
- Tá an chuid is mó de na ceisteanna éigeantach, ach 
féadfaidh tú próifíl do scoile a thabhairt cothrom le dáta tráth 
ar bith, mar sin mura bhfuil an t-eolas ar fad agat agus tú ag 
clárú, féadfaidh tú freagra sealadach a thabhairt agus é athrú 
amach anseo. 
- Más caoithiúil, is féidir leat cuntas EU Login tánaisteach a 
cheangal ag bun an rannáin. 

2. FEIDHMIÚ AR ARDÁN SELFIE 

TICBHOSCA CÉIMEANNA GNÍOMHAÍOCHTAÍ ATÁ LE DÉANAMH LEIDEANNA 

 

1. ROGHNAIGH AN 
LEIBHÉAL 
OIDEACHAIS 

Roghnaigh an leibhéal oideachais/na 
leibhéil oideachais ar mian leat anailís a 
dhéanamh orthu; I gcás gach leibhéil 
oideachais roghnaithe, léirigh líon iomlán 
na n-úsáideoirí (Ceannairí Scoile, 
Múinteoirí agus Daltaí) dá dtabharfaidh tú 
cuireadh. Sábháil agus cliceáil ar chnaipe 
na deaise chun filleadh ar an deais. 

- Ag brath ar shaintréithe do scoile, is féidir leat 
leibhéal oideachais amháin nó níos mó a roghnú; 
- Beidh tú in ann na huimhreacha sin a athrú níos 
déanaí, go dtí go gcruthófar na naisc chuig na 
ceistneoirí; 
- Na figiúirí a léiríonn tú anseo, úsáidfear iad mar 
bhonn chun rannpháirtíocht do scoile a ríomh; 

SELFIE WBL(Work-basede learning): 
Roghnaigh: leibhéal meánscoile 
uachtaraí gairmoideachais; ansin ar 
thaobh na láimhe deise den cheist ‘an 
nglacfaidh cuideachtaí páirt sa suirbhé 
seo?’ cuir tic sa bhosca. 

Léirigh líon iomlán na n-úsáideoirí 
(Ceannairí Scoile, Múinteoirí agus Daltaí) 
dá dtabharfaidh tú cuireadh. 

Más mian leat go mbeadh cuideachtaí 
rann, cliceáil ar an gcnaipe 'cláraigh' chun 
na cuideachtaí nua ar mian leat cuireadh 
a thabhairt dóibh a chur leis. Cliceáil ar 
‘cuir leis’ chun cuideachtaí a cláraíodh 
roimhe seo a roghnú. 

Cliceáil ar ‘Sábháil an chumraíocht’ chun 
dul go dtí Céim 2. 

2.1 CUIR NA 
CEISTNEOIRÍ IN 
OIRIÚINT 

Roghnaigh ráitis roghnacha: Is ceisteanna 
réamhshainithe iad ráitis roghnacha is 
féidir a chur leis an mbunghrúpa 
ceisteanna. I gcás gach leibhéil 
oideachais, cuir tic leis an gcnaipe 
roghnúcháin chun an oiread míreanna is 
mian leat a roghnú. 

- Sula líonann tú isteach an chuid seo, molaimid duit 
liosta iomlán buncheisteanna agus ceisteanna 
roghnacha SELFIE do cheannairí scoile, do mhúinteoirí 
agus do dhaltaí a íoslódáil agus a sheiceáil, ionas nach 
ndéanfar dúbláil. 
- Tá na ceisteanna roghnacha eagraithe de réir réimsí 
SELFIE (Ceannaireacht, Comhoibriú agus Líonrú, 
Infreastruchtúr agus Trealamh, Forbairt Ghairmiúil 
Leanúnach, Oideolaíocht: Tacaíochtaí agus Acmhainní, 
Oideolaíocht: Cur chun feidhme sa seomra ranga,  
Cleachtais Mheasúnaithe, Inniúlacht Dhigiteach Daltaí); 
- Is féidir ceist roghnach a roghnú nó a dhíroghnú go dtí 
go ngníomhachtaíonn tú na naisc.. 

 

2.2 CUIR NA 
CEISTNEOIRÍ IN 
OIRIÚINT 

Cruthaigh do ráitis féin: Féadfaidh tú suas 
le 10 gceist/ráiteas a chruthú do gach 
leibhéal oideachais. Roghnaigh do 
leibhéal oideachais agus cliceáil ar 
‘Ráiteas a chur leis’. Iarrfar ort an cheist 
agus an téacs cabhrach is mian leat a 
thaispeáint a chur isteach. Beidh ort 
leagan de gach ceist agus den téacs 
cabhrach a ghabhann léi a chruthú do 
gach grúpa úsáideoirí.. 

- Déan cinnte de go bhfuil foclaíocht na gceisteanna a 
chruthaíonn tú ag teacht le scála freagraí an 
chomhaontaithe ionas go mbeidh úsáideoirí in ann 
freagra a thabhairt trí cheann de na roghanna seo a 
leanas a roghnú: Easaontaím go mór – Ó mo thaithí 
féin, ní fíor sin ar chor ar bith / Easaontaím / Aontaím 
beagáinín / Aontaím / Aontaím go mór – Ó mo thaithí 
féin, is fíor sin/ Ní Bhaineann N/B. 

3. DÁTAÍ A ROGHNÚ 

Cliceáil ar an gcnaipe gorm ar a bhfuil 
deilbhín an fhéilire chun dátaí tosaigh 
agus deiridh an chleachtaidh 
féinmhachnaimh a roghnú  

Léirigh an teanga réamhshocraithe inar 
mian leat go dtaispeánfar SELFIE sa 
roghchlár anuas. 

Cliceáil ar ‘Sábháil/nuashonraigh na dátaí’ 
chun an gníomh comhfhreagrach a 
dhéanamh. 

- Ní mór an sliotán ama a roghnóidh tú a bheith idir 
aon seachtain amháin ar a laghad agus trí seachtaine 
ar a mhéad; 
- Is féidir am fíoraithe an chleachtaidh 
féinmhachnaimh a athrú agus na dátaí a nuashonrú go 
dtí go ngníomhachtaíonn tú na naisc chuig na 
ceistneoirí. Ina dhiaidh sin ní féidir do dhátaí a athrú (a 
ghiorrú nó a shíneadh). 
- Agus na dátaí á roghnú agat, déan cinnte go bhfuil go 
leor ama á thabhairt agat do gach rannpháirtí. Cuir i 
gcuntas freisin nach mbeidh na torthaí ar fáil go dtí an 
lá tar éis an dáta deiridh atá curtha isteach agat, fiú 
má chríochnaíonn tú an suirbhé níos luaithe ná sin. 

 

4. NAISC A 
GHNÍOMHACHTÚ 

Roghnaigh an leibhéal oideachais dar 
mian leat na naisc a chruthú. Faigh 
réamhamharc ar na ceistneoirí agus ar an 
tréimhse féinmhachnaimh. 

Cliceáil ar ‘Cruthaigh naisc’ chun an 
gníomh comhfhreagrach a dhéanamh. 
Déanfaidh an t‑ardán nasc amháin le 
haghaidh gach catagóire rannpháirtithe a 
ghiniúint go huathoibríoch. 

- Faigh réamhamharc ar na ceistneoirí agus déan cinnte 
de gurb í an tréimhse féinmhachnaimh an ceann inar 
mian le do scoil a bheith rannpháirteach in SELFIE. 
Nuair a bheidh na naisc gníomhachtaithe agat ní féidir 
athruithe a dhéanamh ar an leagan amach níos mó. 

- Ar thaobh na láimhe deise de gach nasc gheobhaidh tú 
dhá chnaipe: le ceann amháin díobh, cóipeálfaidh tú an 
nasc chuig an ngearrthaisce, leis an gceann eile 
gheobhaidh tú réamhamharc ar an gceistneoir 
comhfhreagrach; 

- Trí chliceáil ar an gcnaipe ‘Clóigh naisc’ beidh tú in ann 
na naisc a chló ar an gceistneoir chun é a scaipeadh. 

5. NA NAISC A ROINNT 
AGUS 
MAOIRSEACHT A 
DHÉANAMH AR AN 
RANNPHÁIRTÍOCHT 

Tar éis duit na naisc a chruthú, ní mór duit 
é a scaipeadh ar do rannpháirtithe. Ar an 
Deais beidh tú in ann a fheiceáil i bhfíor-
am rátaí rannpháirtíochta na ngrúpaí 
úsáideoirí go léir mar bharrachairt 
idirghníomhach.  Má chuireann tú an 
cúrsóir thar na barraí, taispeánfar eolas 
faoi líon na n-úsáideoirí ar tugadh 
cuireadh dóibh a bheith páirteach agus 
céatadán na ndaoine a chuir i gcrích é, 
chomh maith leis an líon íosta daoine a 
mholtar a bheith i ngach grúpa úsáideoirí. 

- Ní gá d’úsáideoirí logáil isteach chuig SELFIE agus ní 
theastaíonn cuntas EU Login uathu. Ba cheart do 
rannpháirtíocht a bheith ar bhonn deonach agus beidh 
sí anaithnid. 
- Tar éis dóibh an ceistneoir a rochtain, féadfaidh 
úsáideoirí an teanga ina dtaispeántar SELFIE a athrú 
tríd an roghchlár anuas a úsáid; 
- Níor cheart go dtógfadh sé níos mó ná 20 nóiméad ar 
dhaltaí an ceistneoir a fhreagairt, agus níor cheart go 
dtógfadh sé níos mó ná 40 nóiméad ar cheannairí 
scoile agus oiliúnóirí. Ní mór, áfach, an ceistneoir a 
líonadh isteach laistigh de dhá uair an chloig tar éis 
tosú air, nó caillfear na freagraí; 
- Dá airde na rátaí freagartha in SELFIE, is amhlaidh is 
cruinne agus is úsáidí a bheidh an t-eolas a chuirfear ar 
fáil sa tuairisc; 
- Tar éis don úsáideoir a fhreagraí a chur isteach, 
féadfaidh sé teastas rannpháirtíochta a phearsantú 
agus a íoslódáil. NÍ stóráiltear na hainmneacha a 
chuirtear isteach chun na teastais a phearsantú ós rud 
é gur rannpháirtíocht anaithnid a bhíonn i gceist le 
SELFIE i gcónaí. 

 

SELFIE WBL: I gcás oiliúnóirí 
ionchuideachta, is rátaí 
rannpháirtíochta absalóideach a 
thugtar, ní céatadáin.. 

3. TAR ÉIS SELFIE A BHEITH CRÍOCHNAITHE 

TICBHOSCA CÉIMEANNA GNÍOMHAÍOCHTAÍ ATÁ LE DÉANAMH LEIDEANNA 

 

1. TORTHAÍ 

Ginfidh an t-ardán do thuairisc scoile go 
huathoibríoch agus beidh sé ar fáil an lá 
tar éis dheireadh na tréimhse a bheidh 
roghnaithe agat don fhéinmhachnamh. 
Chun tuairisc na scoile a fheiceáil, beidh 
ort leibhéal oideachais na dtorthaí is 
mian leat a chur ar taispeáint a roghnú. 
Beidh tú in ann na torthaí ó sheisiúin 
éagsúla a chur i gcomparáid freisin.. 

Más rud é nár ghlac ceann de na grúpaí úsáideoirí páirt ann, 
beidh comhartha uisce ar an tuairisc chun rannpháirtíocht 
neamhiomlán a chur in iúl, agus má bhíonn na rátaí 
comhlánaithe ró-íseal, ní thaispeánfar aon torthaí. Más leibhéal 
íseal rannpháirtíochta a bhí ag an scoil, ba cheart a bheith 
cúramach maidir leis na torthaí, ós rud é go bhféadfadh sé 
nach dtugtar léargas iomlán iontu ar an staid ina bhfuil an scoil. 

SELFIE WBL: Féadfaidh tú freisin dí-
chomhbhailiú a dhéanamh de réir 
cuideachta agus earnála. 

 

2. NA TORTHAÍ A 
CHUR I 
BHFEIDHM 

- Is féidir an tuairisc SELFIE ar an scoil a 
úsáid chun bunús a chur faoi 
fhéinmhachnamh agus plé i bpobal uile 
na scoile.   

- Seo a leanas an méid a bheidh sa 
tuarascáil: 

- Forléargas ar gach ceann de na sé 
réimse SELFIE, lena léirítear meánrátaí 
gach ceann díobh de réir grúpa 
úsáideoirí; 

- Torthaí de réir réimse, lena léirítear 
meánrátáil gach ráitis i réimse ar leith; 

- Agus anailís á déanamh ar na torthaí sa tuairisc SELFIE ar 
an scoil, ba cheart a mheas an bhfuil réimsí áirithe nó 
ráitis/ceisteanna áirithe ann ina bhfuarthas: Rátálacha ísle; 
Rátálacha arda; Difríochtaí nach beag sna scóir idir grúpaí 
úsáideoirí. Molaimid duit tús a chur le do mhachnamh leis 
na gnéithe sin; 

- Is ceart ceannairí scoile, múinteoirí agus daltaí a thabhairt 
le chéile chun plé a dhéanamh ar na láidreachtaí agus na 
laigí a aithnítear i dtuairisc SELFIE na scoile. Féadfaidh an 
scoil an t-eolas sin a úsáid chun plean gníomhaíochta a 
chur le chéile, inar cheart sainiú beacht a thabhairt ar an 
méid atá le déanamh chun a chinntiú go mbainfear an 

- Torthaí de réir úsáideora, lena léirítear 
meánfhreagraí de réir grúpa úsáideoirí 
ar gach ráiteas.. 

cuspóir amach. 

- SELFIE WBL: Is ceart ceannairí scoile, múinteoirí, daltaí 
agus oiliúnóirí ionchuideachta a thabhairt le chéile chun plé 
a dhéanamh ar na láidreachtaí agus na laigí a aithnítear i 
dtuairisc SELFIE na scoile. Féadfaidh an scoil agus an 
chuideachta an t-eolas sin a úsáid chun plean 
gníomhaíochta a chur le chéile, inar cheart sainiú beacht a 
thabhairt ar an méid atá le déanamh chun a chinntiú go 
mbainfear an cuspóir amach. 

 

3. DEIMHNIÚCHÁN: 

Is féidir leis an scoil suaitheantas 
Digiteach SELFIE a iarraidh ó dheais an 
chomhordaitheora. Tá suaitheantais le 
fáil le haghaidh na gcleachtaí SELFIE 
uile atá déanta i gcás ina gcomhlíonann 
an scoil na critéir sannacháin.  

Is féidir leat, mar chomhordaitheoir 
scoile SELFIE, deimhniú a phearsantú 
agus a íoslódáil. 

 Cuimhnigh gur féidir leis na 
rannpháirtithe uile a fhreagraíonn an 
ceistneoir (agus oiliúnóirí inmheánacha 
ina measc) deimhniú rannpháirtíochta 
pearsanta a íoslódáil díreach tar éis é a 
líonadh isteach. 

Is iad seo a leanas na critéir chun suaitheantas  digiteach a 
shannadh:  

cleachtadh SELFIE ar leibhéal oideachais amháin a bheith 
déanta leis na 3 chatagóir rannpháirtithe: ceannairí scoile, 
múinteoirí agus scoláirí. 

níos mó ná deichniúr rannpháirtithe a bheith sa chleachtadh 
céanna le haghaidh na gcatagóirí uile sin le chéile.  

 

 

4. ACMHAINNÍ 

Sa rannán seo tiocfaidh tú ar roinnt 
acmhainní, cuir i gcás treoir físe agus 
treoirleabhar do chomhordaitheoirí 
scoile, iad i dteangacha éagsúla 

TEAGMHÁIL A DHÉANAMH LE hINSTITIÚIDÍ AN AONTAIS EORPAIGH 

Dul ann tú féin 

Tá na céadta Ionad “Europe Direct” ann ar fud an Aontais Eorpaigh. Is féidir leat seoladh an ionaid is gaire duit a fháil ar líne (european-union.europa.eu/contact-
eu/meet-us_ga). 

Ar an bhfón nó i scríbhinn 

Seirbhís is ea Europe Direct a thabharfaidh freagra duit ar cheisteanna faoin Aontas Eorpach. Is féidir leat dul i dteagmháil leis an tseirbhís sin: 

— ag uimhir shaorghlao: 00 800 6 7 8 9 10 11 (dʼfhéadfadh oibreoirí áirithe táille a ghearradh as na glaonna sin),  

— ag an ngnáthuimhir seo a leanas: +32 22999696,  

— tríd an bhfoirm seo a leanas: european-union.europa.eu/contact-eu/write-us_ga. 

EOLAS A FHÁIL FAOIN AONTAS EORPACH 

Ar líne 

Tá eolas faoin Aontas Eorpach ar fáil i ngach ceann de theangacha oifigiúla an Aontais Eorpaigh ar an suíomh gréasáin Europa (european-union.europa.eu). 

Foilseacháin de chuid an Aontais Eorpaigh 

Is féidir leat breathnú ar fhoilseacháin de chuid an Aontais Eorpaigh nó is féidir leat iad a ordú ag op.europa.eu/ga/publications. Más mian leat a lán cóipeanna 
d’fhoilseacháin saor in aisce a fháil, is féidir dul i dteagmháil le Europe Direct nó le dʼionad doiciméadúcháin áitiúil chun é sin a dhéanamh (european-
union.europa.eu/contact-eu/meet-us_ga). 

Dlí an Aontais Eorpaigh agus doiciméid ghaolmhara 

Chun teacht ar fhaisnéis dhlíthiúil ón Aontas Eorpach, dlí an Aontais Eorpaigh ón mbliain 1951 ar aghaidh sna teangacha oifigiúla san áireamh, téigh chuig EUR-Lex 
(eur-lex.europa.eu). 

Sonraí oscailte an Aontais Eorpaigh 

Ar an tairseach data.europa.eu, cuirtear rochtain ar fáil ar thacair sonraí oscailte ó institiúidí, comhlachtaí agus gníomhaireachtaí an Aontais Eorpaigh. Is féidir iad 
a íoslódáil agus a athúsáid saor in aisce chun críoch tráchtála nó neamhthráchtála. Cuirtear rochtain ar fáil freisin ar neart tacair sonraí ó thíortha na hEorpa. 

 

https://european-union.europa.eu/contact-eu/meet-us_ga
https://european-union.europa.eu/contact-eu/meet-us_ga
https://european-union.europa.eu/contact-eu/write-us_ga
https://european-union.europa.eu/index_ga
https://op.europa.eu/ga/publications
https://european-union.europa.eu/contact-eu/meet-us_ga
https://european-union.europa.eu/contact-eu/meet-us_ga
https://eur-lex.europa.eu/
https://data.europa.eu/ga


 

 

 

 

 

 

 

 

 

 

 

 

 

 

 

 

 

 

 

 

 

 

Soláthraíonn an tAirmheán Comhpháirteach 
Taighde eolas agus eolaíocht neamhspleách, 
fianaisebhunaithe, a thacaíonn le beartais an 
AE tionchardearfach a imirt ar an tsochaí 

EU Science Hub 
Joint-research-centre.ec.europa.eu 

